Hanna

16 år gamle Hanna blir spelt av Oscar-nominerte Saoirse Ronan, kjend frå m.a. "Om forlating" (også regissert av Joe Wright) og "Alle mine kjære." 

Ho er evnerik, forviten og ei trufast dotter. Ho er uthaldande og sterk som ein soldat, og tenkjer som ein soldat etter å ha vorte oppfostra i villmarka i Nord-Finland av faren sin, enkjemannen Erik (spelt av Eric Bana), ein eks-CIA mann. Han har lært Hanna å jakte, late henne gjennomgå ekstreme treningsøykter i sjølvforsvar, og undervist henne heime med berre eit leksikon og ei bok med eventyr. Alt er retta mot å gjera henne til den perfekte leigemordaren. 

Hanna blir teken til fange av agentar sende av den omsynslause etterretningsleiaren Marissa Wiegler (Oscar-vinnar Cate Blanchett). Marissa har lenge skjult løyndomar som knyter henne til Hanna og Erik. Hanna  blir halden i forvaring i den marokkanske ørkenen, men ho får snøgt overtaket på fangevaktarane sine. Marissa sender i smug eit lag med agentar etter Hanna, og sluttar seg til den dødelege jakta. 

